[bookmark: _Hlk227090136]Վաճառքի ներկայացվող լոտի նկարագիրը հետևյալն է․
Լոտ 9 – իր մեջ ներառում է «Քեթրին գրուպ» ՍՊԸ-ին սեփականության իրավունքով պատկանող՝ ք․Երևան, Շենգավիթ, Արշակունյաց փողոց 254 և ք․Երևան, Շենգավիթ, Արշակունյաց փողոց 254/1 հասցեներում գտնվող գույքերը, որոնք հանդիսանում են գրավի առարկա, որոնց նկարագիրը հետևյալն է.
[bookmark: _Hlk222416045]Երևան, Շենգավիթ Արշակունյաց փողոց 254 հասցեում գտնվող գույք /վկայականի թիվը՝ 03102017-01-0198, տրված՝ 03.10.2017թ./։ Գույքը «Քեթրին գրուպ» ՍՊԸ-ի սեփականությունն է։ Հողամասի նպատակային նշանակությունը՝ արդյունաբերության ընդերքօգտագործման և այլ արտադրական նշանակության, գործառնական նշանակությունը՝ արդյունաբերական օբյեկտների, մակերեսը՝  14020,8 քմ: Հողամասի վրա առկա են 13533,3 քմ մակերեսով շինություններ և 5692,8 քմ մակերեսով ինքնակամ շինություն: Շինությունների որոշ մասը գտնվում է Արշակունյաց փողոցի անմիջական հարևանությամբ, իսկ որոշ մասը՝ այդ շինությունների հետնամասում։ Արշակունյաց փողոցի կողմից շինությունը եռահարկ է, կառուցված երկաթբետոնյա կոնստրուկցիաներով, ճակատային մասը սրբատաշ քարով, տեղադրված են մետաղապլաստե և մետաղական պատուհաններ։ Շենքի աջակողմյան մասում շենքը հինգ հարկանի է։ Շենքի ձախակողմյան կես մասը առանց ներքին հարդարման է, իսկ աջակողմյան հատվածը նաև հինգ հարկանի մասը միջինից բարձր ներքին հարդարմամբ։ Արշակունյաց պողոտային ուղղահայաց շենքը երկհարկանի է, միջնամասում հինգ հարկանի, վերջնամասում եռահարկ, կառուցված է երկաթբետոնյա կոնստրուկցիաներով և տուֆ քարով։ Առաջին հարկը միջինից ցածր ներքին հարդարման վիճակում է, իսկ երկրորդ հարկում խոհանոցային հատվածն է, որը գտնվում է միջինից բարձր վիճակում՝ սալիկապատ հատակով, ներկած պատերով, կախովի առաստաղով, մետաղապլաստե պատուհաններով։ Մյուս հատվածը միջին վիճակում է։ Վերոնշյալ շինության երկու մասերի միջև գտնվում է բարձր առաստաղով երեք մասերի բաժանված արտադրատարածքներ /անգարներ/, որոնց ետնամասով ձգվում է ևս մեկ առանձնացված հատված /անգար/, կառուցված են երկաթբետոնյա կոնստրուկցիաներով, հավաքովի երկաթբետոնյա առաստաղով, պատերը քարերով և երկաթբետոնյա սալերով են, որոշ հատվածներում սվաղած, հատակը բետոնեսվաղ, առանց այլ ներքին հարդարման են։ Երեք հարակից անգարների տարածքով առկա է նկուղային հարկ՝ կառուցված բետոնյա կոնստրուկցիաներով։ Շենքերի տանիքները՝ մասամբ թիթեղյա, շիֆեր, հարթ, իսկ առաստաղի բարձրությունը՝ տարբեր հատվածներում 2.8-ից մինչև 13.8մ, իսկ վերանորոգման աստիճանը տարբեր մասերում տարբեր է՝ միջինից ցածր, միջին, միջինից բարձր։  Կից կառուցված է քարե կառույց, որը ավելի ուշ է կառուցված և առանց ներքին և արտաքին հարդարման է։ Անշարժ գույքը բազմաֆունկցիոնալ է, դրա տարբեր մասերը կարող են օգտագործվել տարբեր նպատակներով, այդ թվում՝ որպես վաճառասրահներ, արտադրամասեր, գրասենյակային տարածքներ, պահեստներ և այլն։ Անշարժ գույքի տարածքը ունի ավտոմեքենաների մուտք Արշակունյաց պողոտայի կողմից և վարչական մուտք՝ շենքի վարչական մասի կողմից։
Երևան, Շենգավիթ Արշակունյաց փողոց 254/1 հասցեում գտնվող գույք /վկայականի թիվը՝ 03102017-01-0182 տրված 03.10.2017թ./։ Գույքը «Քեթրին գրուպ» ՍՊԸ-ի սեփականությունն է։ Հողամասի նպատակային նշանակությունը՝ արդյունաբերության ընդերքօգտագործման և այլ արտադրական նշանակության, գործառնական նշանակությունը՝ արդյունաբերական օբյեկտների, մակերեսը՝ 6658.5 քմ: Հողամասի վրա առկա են հետևյալ շենք-շինությունները՝  վարչաարտադրական շենք  2260.6 քմ /մասամբ արտադրական՝ եռահարկ, մասամբ՝ վարչական/, պահակատներ՝ 18քմ և 12.6քմ, կաթսայատուն՝ 288քմ,, արտադրամաս՝ 256քմ, օժանդակ շինություններ՝ 11.8քմ և 194.1քմ: Շինություններն օգտագործվում են /կամ կարող են օգտագործվել/ արտադրական, պահեստային, առևտրային և այլ նպատակներով։ Շենք-շինությունների տանիքները՝ մասամբ թիթեղյա, շիֆեր, հարթ, իսկ առաստաղի բարձրությունը՝ տարբեր հատվածներում 2.2-ից մինչև 7մ, իսկ վերանորոգման աստիճանը տարբեր մասերում տարբեր է՝ միջինից ցածր, միջին, միջինից բարձր։ Տարածքը պարսպապատ է, ունի բարեկարգ բակ` կանաչապատ, պտղատու այգով: Անշարժ գույքի տարածքը ունի ավտոմեքենաների մուտք Արշակունյաց պողոտայի երկայնքով տեղակայված շենքի աջակողմյան հատվածով դեպի ներս գնացող ճանապարհի վերջնամասի ձախակողմյան հատվածից (Արշակունյաց պողոտայից մոտ 150-200մ)։
Վերը նշված երկու գույքերը սահմանակից են, միմյանցից սահմանազատված չեն, վաճառքի են ներկայացվում որպես մեկ լոտ։ Աճուրդի մեկնարկային գինը՝ 4․856․949․000 ՀՀ դրամ։
Աճուրդին մասնակցել ցանկացողները սույն հայտարարության հրապարակման օրվանից մինչև հայտի ներկայացման վերջնաժամկետը՝ 15.05.2026թ.՝ ժամը 18:00, կարող են կանոնակարգով սահմանված կարգով հայտ ներկայացնել սնանկության դատարան՝ ք.Երևան, Օտյան 53/2 հասցեով: Հայտում այլ դրույթներից բացի պարտադիր նշվում է հայտատուի էլեկտրոնային փոստի հասցեն, և հայտատուին ուղղված՝ աճուրդի վերաբերյալ ծանուցումներն իրականացվում են հայտում ներկայացված էլեկտրոնային փոստի հասցեի միջոցով։ Հայտին կից ներկայացվում է աճուրդի մասնակցության վճարի և նախավճարի վճարման անդորրագրերը, ֆիզիկական անձինք՝ նաև իրենց անձնագրի պատճենը, իրավաբանական անձինք և անհատ ձեռնարկատերը՝ նաև իրենց պետական գրանցումը հաստատող փաստաթղթերի պատճենները: 
Աճուրդի մասնակցության վճարը լոտի մեկնարկային գնի 1 /մեկ/ տոկոսի չափով (բայց ոչ ավել, քան 300․000,0 դրամ), իսկ նախավճարը՝ 5 /հինգ/ տոկոսի չափով, մինչև հայտի ներկայացման պահը պետք է վճարվեն պարտապանի սնանկության հատուկ դրամային հաշվին («Արմսվիսբանկ» ՓԲԸ, 2500011601351800)՝ որպես ստացող նշելով «Քեթրին Գրուպ» ՍՊԸ-ի սնանկության գործով կառավարիչ Տիգրան Սահակյան:
Հայտի ներկայացմանն առնչվող հարցերը, աճուրդի անցկացման և աճուրդի արդյունքներով պայմանավորված հարաբերությունները կանոնակարգվում են աճուրդի կանոնակարգով (տես կանոնակարգի 6-9 կետերը):
Հայտը համարվում է աճուրդի կանոնակարգի խախտմամբ ներկայացված, և այն ներկայացնող հայտատուն աճուրդին մասնակցելու իրավունք չի ստանում և որպես աճուրդի մասնակից չի գրանցվում կանոնակարգի 18-րդ կետով նախատեսված դեպքում։
Հայտատուների գրանցումը սկսվում է աճուրդից 15 րոպե առաջ։ Հայտատուն (նրա ներկայացուցիչը) պարտավոր է գրանցվելու համար կառավարչին ներկայացնել իր լիազորությունները հաստատող փաստաթուղթը (եթե հայտատուի անունից հանդես է գալիս լիազորություն ունեցող անձը) և իր անձնագիրը։
Հայտի ձևը, աճուրդի կանոնակարգը, հաղթողի կողմից ստորագրման ենթակա՝ աճուրդի արդյունքների մասին արձանագրության օրինակը կարող եք ստանալ հետևյալ հղումով. https://cloud.mail.ru/public/MBc8/pXxYV2UeQ, կամ աճուրդի օրը՝ աճուրդի կազմակերպչից (սնանկության գործով կառավարչից)՝ աճուրդն սկսվելուց առաջ՝ աճուրդի անցկացման վայրում: 
Լոտի աճուրդում հաղթող է համարվում առավել բարձր գին առաջարկած մասնակիցը։ Աճուրդի հաղթողը (այդ թվում՝ հարկային գործակալը) լոտի վաճառքի գինը պարտավոր է ամբողջությամբ վճարել աճուրդի օրվանից հետո՝ 10 օրվա ընթացքում: 
Եթե լոտը իրավաբանական անձի սեփականություն է, ապա լոտի վաճառքի գինը ներառում են նաև հարկերը, իսկ եթե ֆիզիկական անձի սեփականություն է, ապա լոտի վաճառքի գնի մեջ չեն ներառվում հարկային գործակալների կողմից վճարման ենթակա հարկերը (եթե այդպիսիք առաջանում են)։ 
Աճուրդին մասնակցելու, առուվաճառքի պայմանագրի կնքման, անհրաժեշտության դեպքում՝ դրանից ծագող իրավունքների պետական գրանցման և/կամ գնված գույքն ուրիշի տիրապետումից հետ պահանջելու և/կամ գույքը գնորդի փաստացի տիրապետմանն անցնելու հետ կապված գործողություններն ու դրանց առնչվող բոլոր ծախսերը, առուվաճառքի պայմանագրի կնքման համար անհրաժեշտ և առուվաճառքի պայմանագրից բխող բոլոր այլ (ցանկացած տեսակի) ծախսերը կատարվում են աճուրդի հաղթողի կողմից:
Լոտը կարելի է ուսումնասիրել սույն հայտարարության հրապարակման օրվանից 10 օրվա ընթացքում, աշխատանքային օրերին և ժամերին՝ դրա գտնվելու վայրում՝ նախապես պայմանավորվելով կառավարչի հետ:
Կառավարչի հետ պայմանավորվելու, լոտերի մասին տեղեկություններ ստանալու և աճուրդին առնչվող ցանկացած այլ հարցով կարող եք փոստով կամ էլեկտրոնային փոստով (mailbox4manager@gmail.com) նամակ գրել սնանկության գործով կառավարչին։

